
ADEGA PARTICIPOU NO SEMINARIO DE
COMPOSTA EN RED EN VITORIA

Maria Lafuente*

Unha vez mais ADEGA participou no IV Seminario de Composta en Red, rede da cal é socia, para compartir experiencias
de compostaxe caseira e comunitaria. O obxectivo deste foro é impulsar, fomentar e promocionar politicas para a com-

postaxe doméstica e comunitaria, dado o importante papel que estas poden desempeiiar na reducion dos residuos or-
ganicos.

Nesta ocasion, o seminario tivo lugar o 14 e 15 de novembro en Vitoria,
Euskadi, onde ADEGA presentou os diferentes proxectos postos en mar-
cha nos ultimos meses na Galiza:

Pontevedra: Il edicion do programa de compostaxe caseira, na que se
inclte unha visita de comprobacién dos resultados dos participantes en
anteriores programas, para asegurarnos a continuidade na utilizacion do
composteiro. Este concello ademais esta traballando nun proxecto de
planta de compostaxe, xunto coa Deputacion provincial.

Carballo: Instalacién dunha area de compostaxe no horto comunitario
do concello, programa de compostaxe en tres centros de ensino e edicion
dunha guia de actividades sobre a compostaxe para escolares.

Lalin: Programa de 100 composteiros para unha parroquia e unha area
de compostaxe comunitaria, ademais dun estudo para comprobar o afo-
rro econdmico unha vez implantada a compostaxe caseira nun lugar.

Allariz: Convenio de colaboracion para o desenvolvemento dun proxecto
de recollida separada de residuos organicos e a sua compostaxe nun
centro de experimentacion ambiental, e a promocion da compostaxe ca-
seira e comunitaria.

San Sadurnifio: Programa de 50 composteiros nunha zona rural e re-
collida porta a porta do resto das fraccions.

Aproveitando estas xornadas, unha delegacion de alcaldes e de res-
ponsables politicos en materia de medio ambiente do BNG e persoal
de ADEGA participamos nun programa de traballo para cofiecer o
funcionamento de alternativas ao tratamento de residuos, que son
sostibles e que xa estan en marcha en diversos concellos vascos. Vi-
sitamos unha planta de compostaxe en Azpeitia que trata os residuos
organicos de varios municipios de Guiplzcoa e que son transforma-
Xornada de traballo sobre a recollida selectiva porta a porta. dos en compost de calidade A (permitido na aplicacion en agricultura
ecoldxica).

Posteriormente, o alcalde e concelleira de medio ambiente de Hernani,
ensinaronos o sistema de recollida porta a porta e as areas de compos-
taxe comunitarias. Mediante estes sistemas, Hernani consegue taxas de
reciclaxe dun 80%, ademais de crear postos de traballo locais. Estes sis-
temas son perfectamente aplicables na maioria de concellos da Galiza
sempre que haxa vontade politica. A outra opcién é subir o recibo do lixo
& vecifianza e gastar unha parte importante do orzamento municipal en
pagar a factura a SOGAMA para que os recursos de todas e todos sexan
queimados ou vertidos.

Ligazons de interese

Composta en red: www.compostaenred.org/

Lapatx: www.ghkinfo.com/es/infraestructuras/lapatx

Hernani: www.hernani.net/es/servicios/residuos.html

ADEGA: www.adega.gal/web/info.php?id=11&idioma=gl&sec=113

Area de compostaxe comunitaria e os colgadores para deixar o lixo na ria. *Maria Lafuente é vogal de residuos de ADEGA

